
Բաց կառավարման գործընկերություն/Հայաստան 
Գործողությունների երկրորդ ծրագրի նախագիծ. 

համագործակցություն կառավարության և քաղաքացիական 

հասարակության միջև 

Աշխատանքային քննարկում 

Հուլիսի 18, 2014 ,  

Երևան, Անի Պլազա հյուրանոց, Անի սրահ 

 

Արդյունքների ամփոփում  

Առաջարկներ  

Հարգելի աշխատանքային քննարկման մասնակցիներ,  

2014 թվականի հուլիսի 18-ին ՀՀ կառավարության և ինֆորմացիայի ազատության կենտրոնի և 

ԵԱՀԿ Երևանի գրասենյակի աջակցությամբ կազմակերպված Բաց կառավարման 

գործընկերության նախաձեռնության հայաստանյան Գործողությունների ծրագրի նախագծի 

շուրջ աշխատանքային քննարկման արդյունքում մասնակիցների կողմից առաջարկվեց որոշ 

փոփոխություններ կատարել նախագծում ներառված հանձնառություններում, որոնք և 

ներկայացնում ենք ստորև. 

1. “2. Հանքարդյունաբերության թափանցիկության ապահովում”  հանձնառության 

“Պարտավորության կատարման ստուգելի և չափելի  չափանիշներ” բաժնի վերջին 

նախադասության վերջում ավելացնել՝ “և Արդյունահանող արդյունաբերության 

թափանցիկության նախաձեռնությանը (EITI) անդամակցության հայտի ներկայացում”: 

Հիմնավորում. Ներկայիս ձևակերպմամբ հանձնառությունը վերջնական և կոնկրետ 

արդյունք չի նախատեսում, այլ միայն նախապատրաստական աշխատանքներ է 

ենթադրում, որոնք շատ ընդհանուր են և չափելի չեն:  

 

 

http://www.gov.am/
http://www.foi.am/

2. “4. ՀՀ բարձրաստիճան պաշտոնատար անձանց գույքի և եկամուտների 

հայտարարագրերի թափանցիկության ապահովում” հանձնառության 

“Պարտավորության կատարման ստուգելի և չափելի  չափանիշներ” բաժնում վերջին 

նախադասության վերջում ավելացնել “և ընդունել որոշումը” : 

Հիմնավորում. Ներկայիս ձևակերպմամբ հանձնառության արդյունքը չի ապահովում 

վերջնական արդյունք, որը կապահովի գործող կառավարության որոշմամբ 

ամրագրված սահմանափակումների վերացումը և հասարակությանը տրամադրվող 

տվյալների ցանկի ընդլայնումը: Խմբագրումից հետո որպես վերջնական արդյունք  

կհաստատվի և գործողության մեջ կտնի «ՀՀ կառավարության 2012թ. մայիսի 3-ի N 627-

Ն որոշման մեջ լրացումներ ու փոփոխությունների կատարելու մասին» ՀՀ 

կառավարության որոշումը, որն էլ և կապահովի հանձնառության խնդիրների 

կարգավորումը: Բացի այդ, ինչպես առաջին Գործողությունների ծրագրում, այնպես այս 

նախագծում ներառված են Կառավարության որոշումներ, իրավական ակտեր 

ընդունելու մասին հանձնառություններ, ինչպես օրինակ՝ Պետական կայքերի 

ստանդարտացման մասին կառավարության որոշման ընդունումը առաջին Ծրագրում, 

կամ  այս Նախագծի 7-րդ հանձնառությունը:     

3. “6. Համայնքային միկրոհարցումների ծրագրի ներդրում 10 համայնքներում” 

հանձնառությունը առաջարկվում է հանել: 

Հիմնավորում. Ծրագիրն արդեն իսկ իրականացվում/իրականացվելու է ՏԿՆ-ի կողմից : 

Նույն հիմնավորմամբ նախագծից դուրս մնաց նաև Հայաստանի Հանարապետության 

թվով 200 համայնքներում կայքերի գործարկման մասին հանձնառությունը, քանի որ այն 

արդեն իրականացվելու էր մեկ այլ ծրագրով: Բացի այդ, ներկայացված ծրագիրը 

պիլոտային է, ներառում է ընդամենը 10 համայնք: Այն չի կարող հավակնոտ լինել և, 

ըստ էության, ուղղված չէ բաց և թափանցիկ կառավարմանը, այլև՝ կառավարման 

համակարգի արդյունավետության խթանմանն է նպաստում:   

4. Բոլոր հանձնառությունների հետ կապված առաջարկվեց վերանայել իրականացման 

ժամանակացույցերը, իսկ մասնավորապես “9. ՀՀ հանրակրթական պետական 

ուսումնական հաստատությունների կառավարման խորհուրդների ընտրության 

կարգում փոփոխությունների կատարում” հանձնառության ժամկետները, նշվեց, որ 

խիստ երկարաձգված են. առաջարկվեց  հանձնառության “Պարտավորության 

կատարման ստուգելի և չափելի  չափանիշներ” բաժնի երրորդ գործողությունը՝ “ՀՀ 

հանրակրթական պետական ուսումնական հաստատությունների կառավարման 

խորհուրդների ընտրության լրամշակված կարգի հաստատում” միավորել երկրորդ 

գործողությոն հետ երկրորդ գործողության ժամկետների մեջ:    

 

 

 


